
ՀԻՄՆԱՎՈՐՈՒՄ
«ԳԵՈԿՈՍՄՈՍ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԻ ԱՌԱՆՁՆԱՀԱՏԿՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ  
 
1. Իրավական ակտի ընդունման անհրաժեշտությունը
Ելնելով ներկայումս ՀՀ բարձր տեխնոլոգիական արդյունաբերության նախարարության սահմանված առաջնահերթություններից, կանոնադրական խնդիրներից, «Գեոկոսմոս» փակ բաժնետիրական ընկերության   կանոնադրական կապիտալի ավելացման նպատակով սույն որոշման նախագծով երկնային կայանի ստեղծման նպատակով առաջարկվում է հատկացնել 145,130.0 հազար դրամ (350.0 հազար եվրոյին համարժեք դրամ), միջոցները հատկացնելով 2022 թվականի պետական բյուջեով նախատեսված 1119 «Գիտական և գիտատեխնիկական նպատակային ծրագրային հետազոտություններ» ծրագրի շրջանակներում կատարվող հատուկ գիտահետազոտական և փորձակոնստրուկտորական աշխատանքներ» ծրագրից: 
[bookmark: _GoBack]Նկատի ունենալով, որ ՀՀ կառավարության 2022 թվականի փետրվարի 15-ի թիվ 526-Ն որոշմամբ ընկերության կանոնադրական կապիտալն արդեն ավելացվել է՝ կազմելով 3,739,000,000.0 դրամ, որի արդյունքում մեկ բաժնետոմսի անվանական արժեքը                    կազմում է 8,923.6276849642  դրամ, նշված միջոցների հատկացման արդյունքում բաժնետոմսերի անվանական արժեքը կկազմի 9270 դրամ  ((3,739,000,000.0+145,130,000.0)/419,000): Նախնական ներկայացված նախագծով 143,500.0 հազար դրամի ավելացումը  1,630.0 հազար դրամով պայմանավորված է բաժնետոմսերի անվանական արժեքի ճշգրիտ կլորացման անհրաժեշտությամբ: 
   
2.Առաջարկվող կարգավորման բնույթը
Նախագծով կապահովվի ՀՀ բարձր տեխնոլոգիական արդյունաբերության նախարարության սահմանված առաջնահերթությունների իրականացումը, ինչպես նաև բնականոն գործունեության ապահովումը:
ՀՀ բարձր տեխնոլոգիական արդյունաբերության նախարարությունը տիեզերական բնագավառում ազգային կարողությունների զարգացման և նոր բարձր ավելացված արժեք պարունակող ապրանքների և ծառայությունների ստեղծման նպատակով, «Գեոկոսմոս» փակ բաժնետիրական ընկերության միջոցով նախատեսում է երկարաժամկետ ռազմավարական համագործակցություն, որի նպատակով 2022 թվականին արդեն կնքվել են համապատասխան պայմանագրեր միջազգային գործընկերների հետ: 

3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը կհանգեցնի 2022 թվականի պետական բյուջեի դեֆիցիտի և ծախսերի նվազման՝ 145,130.0 հազար դրամի չափով:

 Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ

Ներկայացված նախագիծը բխում է  ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի դրույթներից, ինչպես նաև ՀՀ կառավարության 2018 թվականի հունիսի 11-ի N 698-Լ  որոշմամբ հաստատված ՀՀ բարձր տեխնոլոգիական արդյունաբերության նախարարության կանոնադրական խնդիրներից:

